
ЎЎЄЄРРЎЎЎЎЛЛЭЭЭЭХХ  ССООННУУНН

Кулун тутар 26-29 кўннэри-
гэр Дьокуускайга республикаіа
оскуола иннинээіи ўєрэхтээЇин
тэрилтэлэригэр ўлэлиир бастыµ
иитээччилэргэ конкурс буолла.

Конкурсу  СР Ўєрэіириигэ ми-
нистерствота уонна ўєрэх
ўлэЇиттэрин идэлэрин ўрдэтэр
институт салалтата иилээн-
саіалаан ыытта. 

БиЇиги улууспутуттан "Сыл
бастыµ иитээччитэ" улуус-
тааіы конкурс кыайыылааіа,
Томтор нэЇилиэгиттэн "Мичэ-
эрэ" оіо саадын иитээччитэ
Àркадий Дмитриевич Àфон-
скай уонна республикатааіы
педагог эр дьон форумнарын
кыайыылааіа, Маттатааіы
"НьургуЇун" оіо саадын иитэ-
эччитэ Николай Семенович
Шепеткин кытыннылар.

Иитээччилэр конкурсу
таЇынан "Ўтўє санаа" акцияіа
Дьокуускай куорат "Берегиня"
оіо дьиэтигэр, 20 №-дээх оіо
саадыгар уонна Национальнай
медицина киинигэр оіолору
кытта алтыстылар.  

Конкурска республика 26
улууЇуттан, Дьокуускай куо-
раттан 28 бастыµ иитээччилэр
кэлэн кытыннылар. Бастакы
тўЇўмэххэ алта бєлєххє арах-
саннар оіолорго аЇаіас дьа-
рыктары ыыттылар. ТўЇўмэх
иккис кєрўµўнэн иитээччи

бэйэтин идэтин хайдах
баЇылаабытын, ўлэтин ис
хоЇоонун арыйыы буолла. Àр-
кадий Àфонскай тєрєппўтў
кытта ўлэтин дьўўллўўр сўбэ
олус сэргээтэ. Оттон Николай
Шепеткин "Муµха", "Куйуур",
"Трансформер 4в1" авторскай
оонньуулара биЇирэнэн, аны
сайын Францияіа ыытыллар
конференцияіа кыттарыгар
сўбэ ылла.

Бастакы тўЇўмэх тўмўгўнэн
8 бастыµ иитээччилэринэн
Мэµэ-Хаµаластан À.Д.Àфон-
скай, Н.С.Шепеткин, Дьокуу-
скайтан В.À.Старостина,
К.Р.Птицын, Мирнэйтэн
Л.Н.Шанаурина, ЎєЇээ
Бўлўўттэн М.À.Àчикасова,
Горнайтан М.Н.Дьячковкая,
Сунтаартан À.À.Спиридонова
ааттаннылар. ЎЇўс тўЇўмэххэ
билиµµи кэмµэ оскуола ин-
нинээіи ўєрэхтээЇин сўрўн
боппуруостарын тула кэпсэтии
буолла. Ол курдук, оскуола ин-

нинээіи ўєрэх хаачыстыбата,
ўєрэх тэрилтэлэрин саµа
кєрўµнэрин тэрийии,
тєрєппўтў кытта ўлэни ыытыы
боппуруостарыгар иитээччи-
лэр санаа атастастылар,
дьўўллэстилэр. 

Кўрэс тўмўгўнэн 7 иитээч-
чи конкурс лауреаттарынан бу-
оллулар. Олор ортолоругар
Николай Шепеткин эмиэ аат-
танна. Оттон  "Саха Республи-
катын 2012 сылга бастыµ иитэ-
эччитэ" ўрдўк ааты Томтор
"Мичээрэ" оіо саадын иитээч-
читэ Àркадий Дмитриевич
Àфонскай сўгэр чиэстэннэ.
Кини аны кўЇўн сэтинньи ый-
га ыытыллар Бўтўн Россия-
тааіы конкурска республика-
быт чиэЇин кємўскўў барыаіа. 

Февронья ПЛОТНИКОВÀ, 
улуустааіы ўєрэх 

управлениетын оскуола 
иннинээіи ўєрэхтээЇин 

отделын специалиЇа. 

Муус устар 5 кўнўгэр Àлла-
раа Бэстээххэ бюджет эйгэтин
ўлэЇиттэригэр анаммыт 23 квар-
тиралаах олорор дьиэ бастакы
сыбаайаларын тўЇэрии ўєрўўлэ-
эхтик бэлиэтэннэ. Ити саµа
дьиэ былырыын сайын ўлэіэ
киллэриллибит 47 квартиралаах
эмиэ бюджет ўлэЇиттэригэр ту-
туллубут дьиэ аттыгар тутул-
луоіа. 

Тутуу бэдэрээтчитинэн
"Àвангард" ХЭО (директор Ни-
колай Шишигин) ылсыбыт. 

Оройуон баЇылыгын
эбээЇинэЇин толорооччу Ни-
колай Старостин этэринэн,
2009 сылтан 7 олорор дьиэ ту-
туллан ўлэіэ киллэриллибит,
быйылгы сылга "Хаарбах дьиэ"
программанан єссє 2 дьиэ ити-
эннэ кырдьаіастар олорор усу-

луобуйаларын тупсарыыга 1
дьиэ тутуллара былааннанар.
Сотору кэминэн Майаіа 18
квартиралаах олорор дьиэ ту-
туута саіаланыа. Улууспутугар
олорор дьиэни тутуу республи-
каіа бастакы миэстэіэ сылдьа-
рын єссє тєгўл туоЇулуур. 

Тутуу тэрилтэтин салайаач-
чыта Николай Шишигин 2013
сыл атырдьах ыйыгар дьиэни
тутан тўмўктўўр былааннаах.
Бастакы сыбаайаны тўЇэриигэ
тутааччыларга олохтоохтор,
хойут ўтўє тылларынан ахтал-
ларын курдук, хаачыстыбала-
ах, ўйэлээх тутууну баіарды-
лар.

Лариса ДОЛГУНОВÀ

ÀРКÀДИЙ ÀФОНСКÀЙ – РЕСПУБЛИКÀІÀ БÀСТЫҐ ИИТЭЭЧЧИ

БЮДЖЕТ ЎЛЭїИТТЭРЭ ДЬИЭЛЭНИЭХТЭРЭ

ККУУЛЛЬЬТТУУРРÀÀ  ССООННУУННННÀÀРРÀÀ

Муус устар 6 кўнўгэр Дьокуу-
скайга Єксєкўлээх Єлєксєй аа-
тынан культура киинигэр "Мэµэ
кўнэ" биир дойдулаахтар ўгэскэ
кубулуйбут кєрсўЇўўлэрэ буолан
ааста. КєрсўЇўў быйыл сайын
Майаіа ыытыллыахтаах респуб-
ликатааіы ыччат ыЇыаіын тэрий-
эн ыытыыга анаан-минээн ыыты-
лынна. 

Мэµэ-Хаµаластан тєрўттээх
эдэр ырыаЇыттар кэнсиэрдэрин
иннинэ нэЇилиэктэр баЇылык-
тара куорат ўєрэіин кыЇаларын
бастыµ устудьуоннарыгар
ўєрўўлээх быЇыыга-майгыга 3-
тўў тыЇыынчалаах стипендияла-
ры  туттартаатылар. 

Улуус баЇылыгын
эбээЇинэЇин толорооччу Н.П.
Старостин ыччат сайдыытыгар
кылаатын иЇин бастыµ устудь-
уоµµа Михаил Охлопковка
В.П.Ларионов аатынан кыЇыл
кємўс мэтээли уонна Туяра Дья-
коноваіа муниципальнай орой-
уон аатыттан 5 тыЇыынчалаах
сертификаты туттарда. 

Бу кўн культура уонна спорт
56-с эстафетатын кыайыылаах-
тарын наіараадалааЇын ыыты-
лынна. ЎЇўс бєлєххє III миэстэ-
ни Догдоµо, II – Томтор, I –
Холгума, иккис бєлєххє III – 1-
кы Наахара, II – 2-с Наахара, I
миэстэни Баатара, бастакы

бєлєххє  III – Мэµэ, II –
Дьаµхаады уонна I миэстэни
Тєµўлў нэЇилиэгэ ылбыттар. 

Биир дойдулаахтар кэнсиэр-
дэрин "DETSAT" резиденнэрэ
Дьаµхаадыттан тєрўттээх Игорь
Говоров уонна Моорук уола Сте-
пан Порядин иилээн-саіалаан
ыыттылар. Кєрєєччўлэри Умсу-
ура, Àйхаана, Виталий Очиров,
Мусьяна Шишигина, Мария
Никитина, "Кыталык" ўµкўў ан-
саамбылын коллектива, "Кўн
тахсыыта" Саха-КВН хамаанда-
та, "Ый суола" рок-бєлєх эіэрдэ-
лээтилэр.  

Виктория БЕЛОЛЮБСКÀЯ. 

БИИР ДОЙДУЛÀÀХТÀР КЄРСЎїЎЎЛЭРИГЭР
ВВЫЫББООРРЫЫ  ––  22001122

РЕШЕНИЕ
7 апреля 2012

№8
О регистрации кандидатов на должность главы 

МР "Мегино-Кангаласский улус" на досрочных выборах 
главы района 27 мая 2012 года

На основании п.18 ст. 38 Федерального Закона "Об основных
гарантиях избирательных прав и права на участие в референдуме
граждан Российской Федерации" и ч.1 ст.44 Закона Республики
Саха (Якутия)  "О муниципальных выборах в Республике Саха
(Якутия)" ИКМР "Мегино-Кангаласский улус" решила:

1. Зарегистрировать кандидатом на должность главы МР
"Мегино-Кангаласский улус"  Дмитриева Валерия Егоровича,
1954 г р, образование высшее, старший референт аппарата Госу-
дарственного Собрания (Ил Тумэн) Республики Саха (Я),член
ВПП "Единая Россия", самовыдвижение.  

Время регистрации: 9ч03м 7.04.12.
2. Зарегистрировать кандидатом на должность главы МР

"Мегино-Кангаласский улус"   Васильева Игоря Àфанасьеви-
ча,1976 г.р., образование высшее, директор ООО "Прогресс", са-
мовыдвижение. 

Время регистрации: 9ч05м 7.04.12.
3. Зарегистрировать кандидатом на должность главы МР

"Мегино-Кангаласский улус" Федорова Родиона Иннокентьеви-
ча, 1953 г.р., образование высшее,  ведущий научный сотрудник
сектора экономики транспорта Института региональной эконо-
мики Севера  СВФУ им. М.К.Àммосова, самовыдвижение.

Время регистрации: 9ч06м  7 .04.12.

Председатель 
ИКМР "Мегино-Кангаласский улус"             И.Е.НÀЗÀРОВÀ.



Кулун тутар 30 кўнўгэр Ходоро
нэЇилиэгэр Чўўйэіэ "Тєрєппўтў
иитии: ис дьиµэ уонна сўрўн хай-
ысхалара" диэн тєрєппўттэр улуу-
стааіы форумнарыгар билиµµи
тєрєппўт оруолун, оіону иитиигэ
ыарахаттар ўєскээбиттэрин
туЇунан кэпсэтистилэр. 

Форумµа улуус оскуолала-
рын тєрєппўттэрин сўбэлэрин
бэрэстэбиитэллэрэ, социальнай
педагогтар, психологтар,
тєрєппўттэр кыттыыны ыллы-
лар. "Дьиэ кэргэн ўгэстэрэ,
оіону иитиигэ сабыдыаллара",
"Оскуола уонна дьиэ кэргэн: со-
циальнай партнерство", "Си-
тиЇиилээх киЇини хайдах иитэ-
бит?", "Улаатар саас. Уустук
быЇыыны-майгыны ырытыы",
"Тєрєппўт оіоіор хайдах саамай
наадалаах киЇи буолуохха?",
"Программанан хааччыллыы
кємєтўнэн Интернет ситимит-
тэн оіону хайдах кємўскўєххэ?",
"Доруобай оіону хайдах иитиэх-
хэ?" диэн бєлєхтєрўнэн тўмсэн
санааларын атастаЇыыта тэри-
линнэ.    

Олохпут тєЇєнєн сайдан, чэ-
чирээн иЇэр да, соччонон оіону
иитиигэ бэрдэ суохтук сыЇыан-
наЇар буоллубут. Тєрєппўтў бэй-
этин иитэр наада буолбутун

туЇунан аЇаіастык кэпсэттилэр.
Оройуон салалтатыттан
Н.П.Старостин, Е.Е.Белолюб-
скай, З.Н.Никитин, À.К.Василь-
ев кыттаннар, тєрєппўт быЇыы-
тынан оіону иитиигэ санаала-
рын аЇаіастык ўллэстибиттэрэ
сэµээрилиннэ. 

Оройуон баЇылыгын
эбээЇинэЇин толорооччу Нико-
лай Старостин этэр: "Мин бэйэм
18 сааспар ыал буолбутум, 3
оіолоохпун, 1 сиэннээхпин, ыал
буолан олорбутум 24 сыл буолла.
Доруобай єйдєєх-санаалаах ыч-
чаты ииттэхпитинэ кэскиллээх
буолуохпут. Дьиэ кэргэттэригэр
ыарахан усулуобуйаіа ўєскээ-
бит, ўтўргэни кєрсўбўт оіолор
олоххо ўктэнэн баран уустукта-
ры кєрсєллєрє баар суол. Госу-
дарство оіо иитиитигэр чахчы
кємєлєЇєр, ол гынан баран наар
биир суолунан баран хаалыы
ўєскўўр курдук. Олоххо ўчўгэй-
дик, кытаанахтык ўктэниэхтээх-
пит диэн санаанан салайтарыах-
таахтар. Урут биЇиги ўєрэнэрбит
саіана идэіэ туЇаайыы ўлэтэ
ыытыллыбат этэ. Билиµµи
кэмµэ оіону сайыннарарга,
эбии ўєрэтэргэ туЇуламмыт эл-
бэх єрўттээх хайысхалар толору
бааллар. Оіо эт-хаан єртўнэн

ўчўгэй туруктаах буоллаіына
бэйэтигэр эрэллээх буолар, ар-
мия кэккэтигэр этэµµэ сулуус-
палыыр". 

Оройуон баЇылыгын соци-
альнай боппуруостарга солбуйа-
аччы Егор Белолюбскай аіа
оіотун кытта кўннэтэ алтыЇара
хайаан да наадатын, кўнўн-
чааЇын харыстаабакка туох са-
наалааіын-оноолооіун билсэ
сылдьыахтааіын, ийэ уолун
кємўскэЇэрэ соччото суохха ти-
эрдэрин кэпсиир, улууска аіа
тўмсўўтэ ситэ-хото тэриллэ или-
гин, ону тэрийиини дьахтар ко-
митета биир санаанан єйўўрэ на-
адатын этэр. Форумµа олох
аіыйах эр дьон кэлбитин бэлиэ-
тиир. Улуустааіы культура уп-
равлениетын начальнига Захар
Никитин дьиэ кэргэµµэ аналла-
ах сахалыы киинэлэр билигин да
суохтарын, бэрээдэктиир кэм
кэлбитин этэр. Онуоха тєрєппўт
сэбиэтэ диэн быЇаарар суолтала-
ах тэрилтэнэн бигэргэтиллибит,
чахчы кєрдєрўллэр кыахтаах ки-
инэлэр баар буолалларыгар
баіатын тиэртэ. 

Форум кыттыылаахтара
тєрєппўтў общество, тулалыыр
дьоно-сэргэтэ эмиэ иитиэхтээх-
тэр, єйдєтєр ўлэни ыытыахтаах-
тар диэн тўмўккэ кэллилэр. Ол
эрээри тулалыыр эйгэіэ соµно-
обокко ийэ, аіа буолар ытык
иэЇи сиэрдээхтик толорор, бэйэ
єйўнэн-санаатынан сирдэтинэн
олоіу оµостор, оіону иитэр кэс-
киллээіэ чахчы.   

Марфа ПТИЦЫНÀ.

ККИИїїИИ  ууооннннаа ÀÀЙЙЫЫЛЛІІÀÀ

ЎЎЄЄРРЭЭІІИИРРИИИИ  ЭЭЙЙГГЭЭТТИИГГЭЭРР РРЕЕШШЕЕННИИЕЕ

ТуЇааннаах учуонайдар чин-
чийэн кєрєн баран, сибиниэс кўєл
эмтээх бадарааныгар дьайар кы-
ахтаах диэн тўмўктээбиттэр. Бил-
лэрин курдук, Àбалааіы сэргэ,
улууска єссє 2 араµаччыланар сир
баар: "Тамма" уонна "Тєµўлў".
Ыстарааба да, "кєннєрў" сирдэр-
дээіэр улахан. Россия Àйыліа
харыстабылыгар министерство-
тын 2011 сыл ахсынньы 8
кўнўнээіи саµа бирикээЇинэн,
уопсай бултуур сиргэ (общедос-
тупные охотничьи угодья) куЇу
кєµўлэ суох єлєрўў иЇин 900
солкуобай ыстараап тєлєнєр
(300 х 3), оттон харыстанар сиргэ
– 1500 солкуобай (300 х 5). Тайах
– 120000 (40000 х 3 эбэтэр 40000
х 5 буоллаіына, 200000 солкуо-
бай ыстараап буолар). Таба,
бўўчээн иЇин – 45-тии (75), ку-
лааЇай – 105 (175), туртас – 60
(100), эЇэ – 90 (150), саарба – 15
(25), сиэгэн – 45 (75), бэдэр – 60
(100) тыЇыынча, саЇыл, андаата-
ра иЇин 300-тўў (500), солоµдо,
куобах – 1500-тўў (2500), кыры-
наас – 600 (1000), тииµ – 750
(1250), моіотой, нэтээги – 150-
нуу (250), хара улар – 9000
(15000), куртуйах – 3000 (5000),
хаас – 600 (1000), бочугурас, ку-
руппааскы иЇин 900-тўў (1500)
солкуобай ыстараап ылыллар.
Итиннэ, бултааЇын быраабыла-
тын кэЇии иЇин, 2 тыЇыынча
солкуобай ыстараап эбиллэр. 

Сааіа кєµўл 5 сылга бэрил-
лэр. Булт билиэтиµ суох буол-
лаіына, сааны илдьэ сылдьарга
кєµўл ылбаккын, сааіын
дьиэіэр харайан туруорарыµ эрэ
кєµўллэнэр. КиЇиэхэ 5-тии до-
руоп уонна эрэдэЇиннээх саа
кєµўллэнэр. Идэлэринэн егер-
дэр, булчуттар, охотоведтар эрэ-
дэЇиннээх сааны илдьэ сылдьал-
лар уонна табаЇыттар, сыл-
гыЇыттар оннук саалаах сылдьы-
ахтарын сєп. Доруоп сааны 5
сыл илдьэ сылдьыбыт киЇи, бу
болдьоіо туоллаіына, эрэдэЇин-
нээх сааны ылар кыахтанар.
БултааЇын сезонугар кєµўл (ли-
цензия)  иЇин 400 солкуобай
тєлєнєр. Сезон устата 1 киЇиэхэ
50 куЇу єлєрєрє кєµўллэнэр.
СааЇыттар транспорынан (мас-

сыына, мотоцикл) баран иЇэр
буоллахтарына, саалара хаатыгар
угуллубут, уоЇугар ботуруона су-
ох, магазина туспа сылдьар буо-
луохтаах. Саалара ытарга бэлэм
сылдьар буоллаіына, сокуоµµа
эппиэттииллэр. Онон, булка
транспорт, мотуордаах аал,
кєтєрў ыµырар, саµатын
ўтўктэр электроманоктар
кєµўллэммэттэр, капкаанныыр,
туЇахтыыр, айалыыр, дьаамалы-
ыр бобуллар (от ыйын 27
кўнўттэн туЇааннаах сокуон то-
лору кўўЇўгэр киирэр). Сохсо
кєµўллэнэр. Ханнык эмэ кыылы
бултуурга кєµўлўн ылбыт киЇи
ол кыылын єлєрєєт, лицензия-
тын тута толоруохтаах уонна
булдун бырахпакка астыахтаах-
ўєллўєхтээх, лицензиятын, бул-
тааЇын болдьоіо бўттэіинэ, 20
кўнў аЇарбакка тєннєрўєхтээх.  

Булт-алт ити уонна да атын
кыЇаліаларыгар, туЇааннаах со-
куоµµа сыЇыаннаах кэпсэтии-
лэр муус устар 4 кўнўгэр буолбут
инспектордар, булт уопсастыба-
ларын бэрэссэдээтэллэрэ кыт-
тыылаах мунньаіар буолбуттара.
ТэрээЇини улуус баЇылыгын
солбуйааччы Семен Потапов
уонна тыа хаЇаайыстыбатын уп-
равлениетын начальнига Свято-
слав Кириллин салайан ыып-
пыттара. 21 киЇи кыттыбыт мун-
ньаіар дьон мунаахсыйар боппу-
руостарын ыйыталастылар. Ли-
цензия ыла Àллараа Бэстээххэ
нэЇилиэк сааЇыттара бары
кўргўємўнэн "кєЇєн" кэлэллэрэ
дьоµµо олус эрэйдээх, биир
киЇи – нэЇилиэк булчуттарын,
балыксыттарын уопсастыбатын
бэрэссэдээтэлэ, харчыларын хо-
муйан кэлэн барыларын гиэнин
ылара тоіо табыллыбатый диэн.
Сокуону тутуЇуннарыы хаамыы-
тын интэриэЇиргээбиттэрэ. Бы-
лырыын кустуурга 900-тэн тахса
кєµўл ылыллыбыт эбит. Улууска
буоллаіына, "Сахабулт" ÀÀО
ааіыытынан, 3,5 тыЇыынча
киЇи булчут билиэттээх, ол аата,
баЇыйар аµара кєµўлўн ылба-
тах. Россия ўрдўнэн 8 мєлўйўєн
сааЇыт баара биллэр. Булт соку-
онун кэспит дьоµµо 120 борото-
куол толоруллубут, 1-дии, 2-лии

тыЇыынча солкуобай ыстараап
тєлєєбўттэр (саµа ыстарааптары
кытта тэµнээн кєрўµ!).
Сўрўннээн, куска тєлєммўттэр.
Туйахтаах кыылга кэЇии суох
(тутуллубут суох) эрээри, улуус
булка инспектора Николай Тас-
тыгин этэринэн, бэрэбиэркэ ха-
нан ыытылларын билэ-кєрє
сылдьан, хара тыаіа сўўрдэн тах-
сан, тайаіы эµин ытан, ый
ыЇыаіа оµорон хааллараллар
эбит. Таµха диэн сиргэ тайах
сэмнэіин буланнар (тєбєтўн,
иЇин-ўєЇўн быраіан барбыт-
тар), холуобунай дьыала тэрий-
эн, ирдээЇин ўлэтэ бара турар. 

БултааЇыны-алтааЇыны, ба-
лыктааЇыны "Булт уонна булту-
ур сири-уоту харыстааЇын"
туЇунан" федеральнай сокуон
сўрўннўўр. 2011 сыл от ыйын 1
кўнўттэн Россия ўрдўнэн булчут
биир билиэтэ туЇаныыга киллэ-
риллибит эрээри, 1 эрэ
мєлўйўєнтэн тахса сааЇыт бу би-
лиэти ылбыт. Билигин туттулла
сылдьар "Росохотрыболовсоюз"
ассоциация билиэтэ кўўЇўн от
ыйын 1 кўнўнэн сўтэрэр. "Биир
ньыгыл Россия" партия фракци-
ятыттан депутаттар ассоциация
билиэтэ кўўЇўн сўтэрэр бол-
дьоіун 2014 сыл от ыйын 1
кўнўгэр диэри уЇатыахха диэн
булт сокуонугар уларытыы бы-
райыагын Госдума кєрўўтўгэр
киллэрбиттэр. Ол гынан, Прави-
тельство Бэрэссэдээтэлэ Влади-
мир Путин итини кытта
сєпсєспєтєх. Саµа федеральнай
булт билиэтин ылбыт дьон бу
билиэттэрин былдьаттахтарына,
сааны дьиэіэ тутар, сааны илдьэ
сылдьар кєµўллэрэ эмиэ тэµµэ
быЇыллар. Сааны харайар, илдьэ
сылдьар кєµўллээх киЇи бу би-
лиэтинэн булт саатын да, боту-
руону да атыылаЇар бырааптаах.
Булт саµа билиэтин ыларга 2,5 х
3,5 хаартыска, паспорт куопуйа-
та наада буолар. Ыларга
тєлєбўрэ суох. Билиэти "Тепло-
сбыт" урукку хонтуоратыгар
(Тєµўлўлўўр сыыр анна, Май-
инская 18-Їа) ўлэ кўнўгэр кэлэн
ылаіыт.  

Àркадий ИННОКЕНТЬЕВ.  

НÀСЛЕЖНЫЙ СОВЕТ МУНИЦИПÀЛЬНОГО ОБРÀЗОВÀНИЯ
“НЕРЮКТЯЙИНСКИЙ НÀСЛЕГ”
МУНИЦИПÀЛЬНОГО РÀЙОНÀ

“МЕГИНО-КÀНГÀЛÀССКИЙ УЛУС (РÀЙОН)”

РЕШЕНИЕ

1. Утвердить исполнение бюджета МО "Нерюктяйинский наслег"
согласно отчета об исполнении бюджета за 2011 год по доходам в сумме 21
819 769, 97 рублей по расходам в сумме 21 593 900, 07 рублей согласно
приложению 1.

2.  Решение  вступает  в силу  с момента  подписания.

Председатель
наслежного Совета депутатов  МÀКÀРОВ П.Е.

Глава муниципального образования  СÀЗОНОВ П.Д.

Приложение №1 к РНСД№13 от 05.05.2012г

Отчет о ходе исполнения местного бюджета о численности муниципальных
служащих органа местного самоуправления МО "Нерюктяйинский наслег" за

2011 год

ÀБÀЛÀÀХХÀ СÀÀ ТЫÀїÀÀБÀТ БУОЛÀР

ОБЩЕСТВО ТЄРЄППЎТЎ
ИИТИЭХТЭЭХ

ТУОХ? ХАННА? ХАїАН?

Утвержденная штатная единица муниципальных служащих МО состав-
ляет – 5 шт. ед. в т.ч ведущая должность – заместитель главы – 1 шт. ед
старшая должность – главный специалист – 2 шт. ед.
старшая должность – ведущий специалист – 2 шт. ед.
Утвержденная штатная единица работников ЦКиД с.Павловск – 12 шт. ед
Утвержденная штатная единица работников сельской библиотеки – 3,5 шт.
ед.



Майатааіы лицей дьиэтигэр
оіолор ўєрэммиттэрэ ыйтан ор-
то. Соторутааіыта "лицей
кўннэрэ" буолан ааста. 

Бары кылаастарга аЇаіас
уруоктар, тєрєппўттэр ХИФУ
психологияіа институтун спе-
циалиЇа Н.В.Матвееваны кытта
кєрсўЇўўлэрэ, консультациялар
ыытылыннылар. "Лицей кўннэ-
ригэр" тєрєппўттэр, ыалдьыт-
тар лицеистэр хайдах ўєрэнэл-
лэрин билистилэр. Лицей ўлэ-
тин-хамнаЇын, ўєрэнээччилэр
оµоЇуктарын кєрдєрєр быыс-
тапкалар тэрилиннилэр.

Кулун тутар 20 кўнўгэр
ўєрэнээччилэр концертара бу-
олла. Соторутааіыта ити кон-
цертарынан "Созвездие" диэн

ўєрэнээччилэр улуустааіы уус-
уран самодеятельностарын
кєрўўгэ бастакы миэстэни ыла-
ры ситиспиттэрэ, бўтўн оскуо-
ланан тўмсўўлээхтэрин
кєрдєрбўттэрэ. Бары
кєрдєрўллўбўт нўємэрдэр лау-
реат, дипломант аатын
сўкпўттэрэ. Концерт республи-
каіа Норуоттар доіордоЇуула-
рын уонна сомоіолоЇууларын
сылыгар ананна. Лицей быйыл-
гы выпускниктара Àнжела Ша-
рина, Кеша Скрябин иилээн-
саіалаан ыыттылар. "Иэйэх-
сиккэ сўгўрўйўў" композиция,
хор толоруутугар "Сахам сирэ",
"Я, ты, он, она", ансаамбылы-
нан "СомоіолоЇуу ырыата"
ырыа, "ОЇуор ўµкўўтэ", "Сээ-

дьэ", "Норуоттар доіордоЇуула-
ра"  ўµкўўлэрэ, Витя Романов,
Зоя Тарабукина фортепианоіа
толоруулара, Эллэй Васильев
"Хотугу кыраай" ырыаны толо-
руута, скрипачтар ансаамбыл-
лара боліомтону тартылар. 

Ўєрэнээччилэр ордук
сєхтєрбўт нўємэрдэринэн 8-1
кылаас Кэрэ Куолара Надя Мо-
розова, Надя Кычкина, Кўннэй
Потапова, Галя Скрябина, На-
стя Сергеева, Юля Шарина,
Уруйдаана Сергучева, Паша Та-
расова єµнєєх кумааіыттан
оµорбут авангарднай муодалара
буолла. Лицейгэ ўєрэхтэригэр
дьоіурдаахтарын таЇынан, ба-
рыга талааннаах оіолор ўєрэ-
нэллэрин итэіэйдибит, кини-
лэргэ ситиЇиилэри баіарабыт.     

Єр кэмµэ компьютер иннигэр олорон ўлэлиир харахха эрэ
буолбакка, доруобуйаіа бўттўўнўгэр да охсуон сєп. Онон,
эмсэіэлээбэт туЇугар, эрдэттэн сєптєєх дьаЇаллары ылыныахха
наада.

– Ўлэлии олорон 30–35 мўнўўтэ буола-буола хараххытын
сынньатыµ.

– Экрантан 50–75 см тэйиччи олоруµ.
Билигин компьютертан ураты єссє хаптаіай ноутбуктар,

нетбуктар дэлэйдилэр. Ўчўгэйэ диэн – ханна баіарар илдьэ
сылдьыахха, ўлэлиэххэ сєп. Ноутбугу атаххытыгар ууран олорон
ўлэлээмэµ, остеохондроз ыарыы буулуоіа.

Клавиатура. Мониторгуттан клавиатураµ чугас туруохтаах.
Ыраах турар буоллаіына, машинисткалар "анал" ыарыылара –
"писчий спазм" (илииµ титирэс буолара) саіаланыан сєп.

Мышка. Клавиатуранан буолбакка, наар мышканан эрэ туЇанар
буоллаххына, илииµ, моонньуµ иµиирдэрэ 3 тєгўл кўўскэ
кўўрэллэр. Мышка атыылаЇаргар ытыЇыµ кээмэйигэр сєп
тўбэЇэри талан ыларга кыЇан. Кўнў быЇа ыйар тарбаххынан хаµас
кнопканы баттыы олорор сылаалаах. Ол иЇин кнопкалар икки

СОНУННÀР

ДОРУОБУЙАІА ОХСУУЛААІЫНДОРУОБУЙАІА ОХСУУЛААІЫН
УМНУМАУМНУМА

"ЛИЦЕЙ  КЎННЭРЭ" "ЛИЦЕЙ  КЎННЭРЭ" 

Улуустааіы кыраайы ўєрэ-
тэр музейга Саха сирэ Россия го-
сударствотын састаабыгар кил-
лэриллибитэ 380 сылыгар анаан
олимпиада ыытылынна. 

Улууспут 16 оскуолатыттан
9-11 кылаастартан 38 ўєрэнээч-

чи кыттыыны ылла. 9 кылаас
ўєрэнээччилэригэр кыайыыла-
ахтарынан Тєµўлўттэн Сайыы-
на Борисова, Дьабыылтан Де-
нис Оконешников, Майа 1 №-
дээх оскуолатыттан Софрон
Владимиров, 10 кылаастарга

Марина Шишигина,
Тєµўлўттэн Сема Эверстов,
Маттаттан Данил Парников, 11
кылаастарга Майа 1 №-дээх ос-
куолатыттан Маша Иванова,
Тыыллыматтан Туйаара Григо-
рьева, Тєµўлўттэн Àян Степа-
нов буоллулар. 

Лева ВÀРЛÀМОВ, 
Майа 2 №-дээх орто

оскуолатын 11 кылааЇын
ўєрэнээччитэ. 

"РОССИЯ – САХА СИРЭ "РОССИЯ – САХА СИРЭ 
– 380"  ОЛИМПИАДА– 380"  ОЛИМПИАДА

Олунньу ыйга Владивосток
куоракка Бўтўн Россиятааіы
"Океан" лааіырга "Музей эйгэ-
тэ" диэн сезоµµа сынньанан кэл-
лим.

Саха сириттэн 25 буолан сы-
рыттыбыт. 5 саха оіото иккис
этэрээккэ тўбэспиппит. 

Кэлбит сыалбытынан-со-
рукпутунан музейга аналлаах
конкурска кытынныбыт. Эр-

дэттэн бэлэмнэммиппит. Мин
К.О.Гаврилов аатынан Бўтэй-
дээх орто оскуолатыгар баар ду-
хуобунас комплексын билиЇин-
нэрэн конкурска иккис миэстэ
буолбутум. Экскурсоводтар
конкурстарыгар биир дойдула-
ахпыт, буойун учуутал
Р.И.Брызгалов туЇунан кэпсээн
ТуоЇу суругунан бэлиэтэнним. 

Лааіырга сылдьан баайарга

ўєрэнним, теннискэ дьарык-
танным, хаµкыга эмиэ дьарык-
танан кєрдўм. Иллэµ кэммити-
гэр кўргўємўнэн муораны
кєрдўбўт, дуоЇуйа сынньанны-
быт, элбэх омук доіоттордон-
нум. 

Àина КОЛЕСОВÀ,
Бўтэйдээх орто оскуолатын 9

кылааЇын ўєрэнээччитэ. 

МУЗЕЙБЫН КЭПСИИ – "ОКЕАҐҐА"МУЗЕЙБЫН КЭПСИИ – "ОКЕАҐҐА"

Àаспыт сыл бўтўўтўгэр
"Кыым" уонна "Эркээйи"
хаЇыаттарга республика Ытык
сўбэтин ыччакка туЇаайыллы-
быт "Кэс тыла" ааіааччы киэµ
сэµээриитин ылбыта.

Тыыллыма орто оскуолаты-
гар саµа истиэндэ ўєрўўлээх
аЇыллыытыгар оскуола оіоло-
ро, учууталлар, нэЇилиэкпит
кырдьаіастара, ыччат тўмсўўтэ
уонна ыµырыылаах ыалдьыттар
кыттыыны ыллылар. Бу исти-
эндэ СР Ытык сўбэтин "Кэс ты-
лыгар" олоіуран оµоЇуллубут,

дириµ ис хоЇоонноох уонна
єйдєбўллээх. Кэлэр кэнчээри
ыччакка, биЇиэхэ, биЇиги ин-
ники кэскилбитигэр анаммыт.
"Кэс тылы" ырытан, чопчулаан,
оіо-аймах, ыччаттар кєрє, ааіа
сылдьалларыгар алын кылаас
учуутала Оксана Гаврильевна
Кривогорницына улахан ўлэни
оµордо.

Бэлиэ кўµµэ ХИФУ про-
фессора, биир дойдулаахпыт
Галина Семеновна Попова–
Санаайа уонна СР Ытык кыр-
дьаіастарын сўбэтиттэн Àлек-

сандра Николаевна Стручкова
кытыннылар. Ўєрэнээччилэр
ааттарыттан оскуола лидерэ Еля
Назарова: "БиЇиги, оскуола
ўєрэнээччилэрэ, "Кэс тылы" су-
олдьут оµостон эргиччи сайды-
ылаах, айыы сиэрдээх ыччат бу-
оларга дьулуЇуохпут," – диэтэ

Инна ЛÀРИОНОВÀ, 
Тыыллыма орто оскуолатын

7 кылааЇын ўєрэнээччитэ. 

ЫТЫК ДЬОММУТ КЭС ТЫЛЛАРЫНАНЫТЫК ДЬОММУТ КЭС ТЫЛЛАРЫНАН

БУ - ИНТЭРИЭїИНЭЙ

КиЇи майгытынан-сигилитинэн ханнык идэіэ ордук чугас эбитий? 

Холерик (лидер, кєіўлээччи хаачыстыбалардаах, чуµкук олоіу
сєбўлээбэт киЇи) – репортер, радио, телевидениенэн биэриилэр
ўлэЇиттэрэ, режиссер, атыы-эргиэн менеджерэ, гид-тылбаасчыт,
дизайнер, реклама, страховка агена, предприниматель, бизнесмен. 

Меланхолик (бэйэтигэр чугастык ылынар, уйан дууЇалаах,
боліомтолоох, соіотохсуйары чэпчэкитик ылынар киЇи) –
суруйааччы, худуоЇунньук, учуонай, кинокритик, программист,
бухгалтер, архитектор, аудитор, аналитик, литературнай редактор.

Сангвиник (ўтўє санаалаах, кэпсэтинньэµ, тэрийэр дьоіурдаах
киЇи) – учуутал, администратор, суруналыыс, атыыЇыт, официант,
экономист, технолог, адвокат, менеджер, диспетчер, ювелир,
токарь.

Флегматик (санаа тўЇўўтўн тулуйумтуо, кўўстээх санаалаах,
элбэх саµата суох, чуумпутук олорон ўлэлиирин ордорор киЇи) –
лаборант, агроном, инженер, ветеринар, системнай администратор,
корректор, быраас, атыы-эргиэн менеджерэ. 

ИДЭНИ ТАЛАРГАР УЧУОТТААИДЭНИ ТАЛАРГАР УЧУОТТАА

ÀБИТУРИЕНТ - 2012

Чўўйэіэ культура киинигэр "Мэµэ Куо"
диэн улуустааіы конкурс ыытылынна. 9-10
кылааска ўєрэнэр улууспут ўгўс оскуолала-
рыттан ўєрэнэр кэрэчээн, ўєрэххэ-билиигэ
дьоіурдаах, айар талааннаах кыргыттарбыт
кытыннылар. 

Конкурс саіаланыан иннинэ улуустааіы
ўєрэх управлениетын интернеккэ саайтыгар
кыргыттар хаартыскаларыгар куоластааЇын
ыытыллыбыта. Бўтўн дойдуттан, республи-
каттан 2668 киЇи куоластаабыттара. 330 куо-
лаЇы ылан Майа 2 №-дээх орто оскуолатын
10 кылааЇын ўєрэнээччитэ Роксана Давыдо-
ва интернет-куоластааЇын кыайыы-
лааіынан тахсыбыта.  

"Мэµэ Куо" конкурс 7 тўЇўмэіинэн ыытылынна. Тўмўккэ бары-
ларыттан чорбойон Балыктаах орто оскуолатын 9 кылааЇын ўєрэ-
нээччитэ Àйыына Олесова "Мэµэ Куо" аатын сўгэн учууталларын,
биир саастыылаахтарын, чугас дьонун ўєртэ.  

Бўтэйдээхтэн Àнжелика Стручкова "Àйталы Куо", Хаптаіайтан
Полина Григорьева "Кэрэчээнэ Куо", Тиэлигиттэн Варя Àлександ-
рова "Сандаара Куо", Майа 2 №-дээх оскуолатыттан Роксана Давы-
дова "Сулусчаана Куо", Майатааіы лицейтэн Юлия Николаева "Ту-
скулаана Куо", Ороссолуодаттан Àйыына Татаринова "Кэскилээнэ
Куо", Тыыллыматтан Туйаара Потапова "Саргылаана Куо", Павлов-
скайтан Тен Людмила "Талба талаан", Табаіаттан Изабетта Дмит-
риева "Туйаарыма Куо" анал ааттар кыайыылаахтарынан буоллулар. 

Бэйэбит  корр.  

АЙЫЫНА ОЛЕСОВА – АЙЫЫНА ОЛЕСОВА – 
"МЭҐЭ КУО" "МЭҐЭ КУО" 

КЭРЭ ЭЙГЭТИГЭР

БалаЇаны бэлэмнээтэ Марфа ПТИЦЫНÀ.


